Nafarroako Parlamentuak, 2018ko irailaren 20an egindako Osoko Bilkuran, honako erabaki hau onetsi zuen: “Erabakia. Horren bidez, Espainiako Gobernu berriarekiko elkarrizketan oinarritutako agertoki politiko berri bat ireki dadin premiatzen da”.
Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Hona testua:
“1. Nafarroako Parlamentuak beharrezkotzat jotzen du garai politiko berri bat irekitzea, zeinetan gaindituko den azken urteotako atzerakada demokratikoa, eta Estatuko Gobernua premiatzen du lehentasunez ekin diezaien arazo sozialei, azken hilabeteotan herritarrak era masiboan manifestatzera behin eta berriz bultzatu dituzten horiei (pentsioak, soldata-arraila, genero-indarkeria), horrenbestez agenda sozial berri bat ezarriz.
2. Nafarroako Parlamentuak Estatuko Gobernua premiatzen du kontuan har eta errespeta ditzan Foru Parlamentuak eta Nafarroako Gobernuak hartuko dituzten askotariko erabaki eta legegintza-ekimenak, zenbait arlotakoak, hala nola, soziala, hezkuntzakoa, osasungintzakoa, superabitaren kudeaketa ekonomikoarena...
3. Nafarroako Parlamentuak Estatuko Gobernua eta Nafarroako Gobernua premiatzen ditu berehala has ditzaten elkarrizketak, Foru Komunitateak bere gain hartze aldera Estatuak oraindik eskualdatu ez dizkion eskumenak, sei hilabeteko epean gauzatzeko lan-egutegi bat ezarrita, eta lehentasuneko tokia emanez I+G+b, trafiko zein espetxe arloetakoei.
4. Nafarroako Parlamentuak premiatzen du Estatuko eta Nafarroako erakundeen artean irekiko diren harremanen garai berrian desadostasunei elkarrizketatik eta negoziaketatik hel dakien, aldebikotasun eraginkorreko harremana ahalbidetuz eta Konstituzio Auzitegiari errekurtsoak aurkeztea ekidinez”.

